
Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 йил 30 
ноябрдаги 327/5-сон қарори билан тарих, иқтисодиёт, фалсафа, филология, юридик ва педагогика 
фанлари бўйича илмий даражалар бўйича диссертациялар асосий натижаларини чоп этиш тавсия этилган 
илмий нашрлар рўйхати (Рўйхатга) киритилган. 

Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

долзарб муаммолари электрон журнали 

1368-сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамият. 

 

Таҳририят манзили: 

Тошкент шаҳри, Яккасарой тумани, Кичик 

Бешёғоч кўчаси, 70/10-уй. Электрон манзил: 

scienceproblems.uz@gmail.com 

Телеграм канал: 

https://t.me/scienceproblems_uz  

Kirish. O‘zbekistonda bozor iqtisodiyotining shakllanish davri jahon bozorlari 

iqtisodiyotida turizm sohasida keskin o‘zgarishlarni joriy qilish davriga to‘g‘ri keldi. Turizm 

sohasi jahonda iqtisodiyotning ahamiyatli sohalaridan biri sifatida tan olindi. Aynan turizm 

industriyasi jahon miqyosida millionga yaqin ishchi va xizmatchilarni ish bilan ta’minlab, 

ularda kasb mahoratining shakllanishiga imkoniyat yaratib bermoqda. Shuni alohida ta’kidlash 

kerakki, bu sohada ish bilan ta’minlanish holati boshqa sohalarga qaraganda, ikki barobar tez 

ortib bormoqda. Turizm sohasida tadbirkorlik faoliyatining rivojlanishiga ijtimoiy-iqtisodiy, 

texnik va texnologik omillar ta’sir ko‘rsatadi. 

Turizm korxonalari faoliyatida tadbirkorlikni rivojlantirishdagi o‘rta va uzoq muddatli 

rejalashtirishning murakkabligi va noaniqligi tashqi muhitning yuqori o‘zgaruvchanligi bilan 

ajralib turadigan vaqt omilining ahamiyatini belgilaydi. Shuning uchun turizm yo‘nalishida 

tadbirkorlikning faoliyat ko‘rsatishi rejalashtirish, rejalarni amalga oshirish va nazorat qilishni 

o‘zgartirgan holda uzluksiz jarayon sifatida qaralishi lozim. Bu natijalarni aniqlash, vaziyatni 

boshqarish hamda natijalarni nazorat qilish va tartibga solishdan iborat kompleks jarayonni 

tashkil kiladi. Bizning fikrimizcha, yuzaga kelgan holatdan chiqish yo‘li yuqorida taklif etilgan 

yondashuvlardan kelib chiqib, turistik korxonalarda tadbirkorlik faoliyatini davlat darajasida 

rivojlantirish strategiyasini ishlab chiqish zaruriyati mavjud. 

Turistik korxonalar faoliyatida tadbirkorlikni rivojlantirishda tadbirkorlik tuzilmalari, 

hokimiyat va tabiatning o‘zaro aloqasiga asoslanadi. Bu esa vertikal va gorizontal boshqaruv 

tizimlarining o‘zaro birikishiga imkon beradi. Vertikal va gorizontal boshqaruv tizimlarining 

o‘zaro birikishi ijtimoiy-iqtisodiy risklarni minimallashtirishning real imkoniyatlarini yuzaga 

keltiradi.  

Tabiiy-iqtisodiy tizimlarni rivojlantirish bo‘yicha tamoyillarni belgilash muhim 

ahamiyatga ega. Ayni paytda, u tadbirkorlik faoliyatini rejalashtirish va tashkil etish mazmunini 

to‘ldiradi. Tadbirkorlik faoliyatini rivojlantirish mexanizmiga ishlab chiqarish hamda xizmat 

ko‘rsatish aloqalarining qo‘shimcha shakllari, iqtisodiy rag‘batlantirish dastaklari sifatida 

kiritilishi lozim. 

Tadbirkorlikning tashqi makromuhiti tadbirkor nuqtai nazaridan eng kam subyektiv 

kategoriya hisoblanadi. Tadbirkorlikning tashqi makromuhiti tashkilot faoliyatida bevosita 

tadbirkorlik obyekti hisoblanmaydi va uni o‘zgartirish davlatning bevosita nazorati ostida 

bo‘lishi kerak. Ilmiy nuqtai nazardan tadbirkorlik faoliyatini o‘rganishga bo‘lgan eng katta 

amaliy qiziqish bevosita tadbirkorlik ta’sirlarining obyekti bo‘lgan tashqi biznes mikromuhiti 

va ichki biznes muhitidan kelib chiqadi. Tadbirkorlik faoliyatining samarali rivojlanishi uchun 

turizm faoliyatini tashkil etishning yakuniy natijasiga bevosita yoki bilvosita ta’sir etuvchi 

makro va mikro muhitning asosiy omillari holatini kuzatish lozim [1; B.155]. 

Bu muammolarni bartaraf etish uchun turizm faoliyati yo‘lga qo‘yilayotgan hududda 

faoliyatning kuchli va zaif tomonlari, xatar va imkoniyatlarini ko‘rsatib beruvchi SWOT tahlilni 

amalga oshirish maqsadga muvofiqdir. SWOT tahlili orqali tabiiy-iqtisodiy hudud yoki 

mintaqada turizm va ekskursiya faoliyatining quyidagi asosiy rivojlanish strategik 

yo‘nalishlarini shakllantirish imkoni qo‘lga kiritiladi: 

- turizm faoliyati sohasidagi davlatning tartibga solish tuzilmalari siyosatining 

oshkoraligini ta’minlash va ushbu faoliyat natijalariga erishish uchun hududiy boshqaruv 

organlari tomonidan, shu jumladan, tabiiy obyektlarning mavjud imkoniyatlarini baholash, 

ularni ijaraga olish va uzoq muddatli foydalanish bo‘yicha har tomonlama foydali ko‘p qirrali 

hamkorlik qilish; 

- tabiiy-iqtisodiy hududda yangi resurslar va imkoniyatlardan foydalanish asosida 

barcha manfaatdor tomonlar foydasini ta’minlovchi turizm faoliyatini birgalikda rivojlantirish 

mexanizmlarini yo‘lga qo‘yish; 

- turizm faoliyati rivojlantirilayotgan hududlarda turistlar oqimini tartibga solish va 

yanada ko‘proq jalb qilishning samarali tizimini joriy etish; 

- turizm, shuningdek,  turistik-ekskursiya xizmatlari zonasida tartibga solish obyektlari 

va elementlarini hududiy hamda loyihaviy rejalashtirishda marketing elementlaridan 

foydalanish. 

Shu bilan birga, turizm faoliyatini tashkil etishda tadbirkorlik faoliyatini rivojlantirish 

strategiyasini shakllantirish jarayonidagi asosiy muammo – ekotizimlarning tabiiy majmualari 

va ularga mos keladigan rivojlanish usullarining xilma-xilligi, tashrif buyuruvchilarning turli 

guruhlardan tashkil topishi, mahalliy aholi va korxonalar ta’sirining ko‘pligidir. Bunday 

sharoitda tabiatni muhofaza qilish va turizm vazifalarini samarali hal etish uchun hududni 

funksional rayonlashtirish yoki bo‘linishini turli ustuvor maqsadlardagi hamda muhofaza qilish 

va foydalanishning turli rejimlaridagi bo‘limlarga qo‘llash lozim. Nazariy manbalar asosida 

turizm faoliyati doirasida tadbirkorlik faoliyatini rivojlantirish uchun strategik rejalashtirishni 

ishlab chiqish uslubiyotini aniqlashga harakat qilindi (1-rasm). 

Turizm sohasining o‘ziga xos xususiyatlaridan biri turistik majmuani davlat va biznes 

sohasi tomonidan birgalikda tashkil etish va rivojlantirishni belgilab beradi. Iqtisodiyoti 

rivojlangan mamlakatlarda manfaatdor tomonlarning “birgalikda ishtiroki” asosida turistik 

majmuani tashkil etish va rivojlantirish mexanizmi shakllangan. 

Ilmiy adabiyotlarda turizmni tartibga solishda davlat ishtiroki modellarining uch turi 

mavjud. 

Birinchi model AQShga xos bo‘lib, uning asosiy xususiyatlari turizmni tartibga soluvchi 

markaziy davlat organining yo‘qligi va “o‘z-o‘zini tartibga solish” tamoyillarining mavjudligidir. 

Mazkur model milliy iqtisodiyotda turizm asosiy daromad manbai bo‘lmagan, shuningdek, 

turistik bozor subyektlari o‘z muammolarini davlat organlari ham aralashuvisiz bartaraf eta 

olishlari ta’minlangan davlatlar uchun xosdir. Bunday tashkil etish va rivojlanish modeliga 

o‘tishning asosiy sabablari quyidagilardan iborat: 

1-rasm. Turistik korxonalarda tadbirkorlik faoliyatini maqsadlar bo‘yicha strategik 

rejalashtirish ketma-ketligi1 

- sohani federal byudjetdan moliyalashtirish imkoniyatlarining yo‘qligi; 

- davlatning shakllangan turistik imijining mavjudligi va natijada qo‘shimcha reklamaga 

ehtiyojning yo‘qligi; 

- butun milliy bozor manfaatlari yo‘lida masalalarni mustaqil hal qila oladigan iqtisodiy 

jihatdan kuchli va mustaqil turizm korxonalarining mavjudligi. 

                                                             
1 Muallif tomonidan ishlab chiqilgan. 

Missiya 

Atrof-muhit tahlili, ma’lumotlarni yig‘ish, jumladan, SWOT tahlil 

Barqaror rivojlanish konsepsiyasini ishlab chiqish 

Yaxlit strategik rivojlanish istiqbolini tanlash 

Strategik reja 

Yo‘nalishlar Bosqichlar Maqsadlar 

Operativ rejalashtirish 

Ijtimoiy-siyosiy komponent Ekologik komponent 

Ekologik boshqaruv strategiyasi Biznesni rivojlantirish strategiyasi 

Amalga oshirish yo‘llari bo‘yicha ma’lumotlarni tahlil qilish va yig‘ish 

Amalga oshirish yo‘llarini topish, maqsadlarni belgilash 

Boshqarish mexanizmi 

Haqiqiy natijalarni kuzatish 

Harakatlardan ta’sirlanish 

Barqaror rivojlanishning hududiy jihatlari 

Global darajada 

geoiqtisodiy va geosiyosiy 

masalalar, mamlakat 

yaxlitligi, mamlakat 

xavfsizligi, optimal 

ixtisoslashuv, iqtisodiyotning 

murakkabligi 

Mintaqa darajasida 

jahon xo‘jaligiga 

integrasiyalashuv, iqtisodiy 

bazani mustahkamlash, 

iqtisodiyotni tarkibiy sozlash, 

murakkab rivojlanish 

mezonlari 

Hududiy darajada 

Salbiy ta’sir muammolari 

tahlili, aholining hududga 

biriktirilishi, resurslarni 

faoliyatga kiritish, tahlil-
nazorat organlarini yaratish 

Mahalliy darajada 

Resurslardan foydalanishga 

yondashuv, ekologik 

muvozanatni saqlash, turistik 
majmualarni shakllantirish 

Turistik hududlarini kompleks rivojlantirish strategiyasi 

Iqtisodiy komponent 

Tadbirkorlik faoliyatini rivojlantirish shart-sharoitlarini tashkil etish 

Tabiiy-iqtisodiy tizimlar – iqtisodiy obyektlarni yaratishni rejalashtirish 

Loyihani amalga oshirish 

Ekspluatasiya 

Strategiyani amalga oshirish tahlili va nazorati 

Ikkinchi model turizm mamlakatning asosiy daromad manbalaridan biri bo‘lgan Misr, 

Turkiya, Tunis kabi mamlakatlar uchun xosdir. Bu model amal qilishining asosiy xususiyatlari 

barcha korxonalar uchun markaziy boshqaruv organining mavjudligi va natijada butun 

sayyohlik va dam olish majmuasining davlat tomonidan moliyaviy qo‘llab-quvvatlash bilan 

belgilanadi. Ushbu model turizm industriyasining rivojlanishi uchun ma’lum shart-sharoitlar 

yaratish zarur bo‘lgan mamlakatlar uchun xosdir. Bunda asosiy turizm industriyasiga, xususan, 

reklama va marketing faoliyatiga, turizm industriyasiga va infratuzilmaga investitsiyalar 

ko‘rinishidagi muhim moliyaviy qo‘yilmalar kiritilishi hisoblanadi. 

Uchinchi model Yevropa mamlakatlari uchun xosdir. Ushbu modelning o‘ziga xos 

xususiyati milliy turizm mahsulotlarini xalqaro va ichki turizm bozorida joylashtirishga 

qaratilgan umumiy masalalarni (normativ-huquqiy, mintaqaviy organlarni muvofiqlashtirish, 

xalqaro hamkorlik) va marketing faoliyati masalalarini tartibga solish turizm sanoati vazirligi 

tomonidan muvofiqlashtirilishidir. Bunday model amal qiluvchi mamlakatlarda turizm 

faoliyatini rivojlantirish bilan bog‘liq masalalar tegishli tarmoq bo‘linmasi darajasida ko‘p 

tarmoqli davlat tizimi tomonidan hal etiladi [3; B.29-30]. Bu model Germaniya, Fransiya, 

Ispaniya, Buyuk Britaniya va Yevropa Ittifoqining boshqa mamlakatlari, Rossiya kabi 

mamlakatlar uchun xosdir. 

Bugungi kunda mamlakatimizda shakllangan turizm tuzilmalarining rivojlanishi va 

tartibga solinish holati tahlili yuqorida ko‘rsatib o‘tilgan modellarning alohida shaklidan emas, 

balki, rivojlanish tizimi har uchala modelning umumiy birikmasi shaklidan 

foydalanilayotganligini ko‘rsatadi. 

1-jadval 

Farg‘ona viloyati shahar va tumanlarining asosiy omil parametrlarining ekspert 

baholari1 

№ 
Shahar va 
tumanlar 

Ekologik 
omil 

Tabiiy 
omillar 

Transport 
omili 

Ijtimoiy-
madaniy 
omillar 

Landshaft 
omili 

1 Farg‘ona sh. 0,32 0,41 0,82 0,72 0,53 
2 Qo‘qon sh. 0,27 0,37 0,73 0,78 0,42 
3 Quvasoy sh. 0,47 0,54 0,71 0,79 0,38 
4 Marg‘ilon sh. 0,21 0,34 0,72 0,77 0,36 
5 Oltiariq 0,71 0,72 0,61 0,43 0,65 
6 Qo‘shtepa 0,52 0,47 0,59 0,52 0,44 
7 Bag‘dod 0,35 0,48 0,57 0,54 0,49 
8 Buvayda 0,34 0,51 0,62 0,57 0,51 
9 Beshariq 0,73 0,81 0,57 0,46 0,69 

10 Quva 0,55 0,67 0,61 0,59 0,52 
11 Uchko‘prik 0,41 0,53 0,63 0,64 0,58 
12 Rishton 0,49 0,51 0,58 0,83 0,55 
13 So‘x 0,84 0,69 0,45 0,47 0,63 
14 Toshloq 0,44 0,49 0,65 0,55 0,53 
15 O‘zbekiston 0,38 0,48 0,59 0,62 0,52 
16 Farg‘ona 0,77 0,83 0,63 0,58 0,72 
17 Dang‘ara 0,47 0,53 0,52 0,63 0,56 

                                                             
1 Ekspertlar baholari asosida muallif tomonidan ishlab chiqilgan. 

18 Furqat 0,38 0,49 0,49 0,64 0,46 
19 Yozyovon 0,69 0,56 0,47 0,53 0,59 

Tadqiqotni amalga oshirish doirasida turizm sohasida tadbirkorlik faoliyatining 

strategik rivojlanishini tashkil etish usullari resurslarni to‘plashda ularni diversifikatsiya 

darajasini baholash orqali umumlashtiriladi va tizimlashtiriladi. Diversifikatsiya har bir aniq 

xizmatni taqdim etish uchun turli xil moddiy va nomoddiy resurslardan, ishlab chiqarish 

texnologiyalaridan, kasbiy mahorat va ko‘nikmalardan foydalanish zarurligida namoyon 

bo‘ladi. Shuning uchun turizm sohasi xizmat ko‘rsatish sohasining boshqa tarmoqlariga 

qaraganda kengroq va xilma-xil tashkiliy tuzilmasini namoyon etadi [2; B.2]. 

Ushbu maqolada hududlar bo‘yicha resurs salohiyatni multiplikativ baholash asosida 

tahlillar amalga oshirildi. Bugungi kunda yuqorida ko‘rib chiqilgan xorijiy mamlakatlarda soha 

faoliyatini rivojlantirishga qaratilgan modellar asosida mamlakatimiz hududlarida ham turizm 

sohasida tadbirkorlik faoliyatini rivojlantirishga ustuvorlik berilmoqda. Soha faoliyatida 

natijaviy omil sifatida ko‘rilayotgan, ya’ni turizm sohasidagi tadbirkorlik faoliyatining 

rivojlanishiga ta’sir ko‘rsatadigan eng muhim omillarni kognitiv yondashuvlar asosida ajratib 

olish hamda faoliyatga samarali resurslar kiritish asosida taraqqiyotni jadallashtirish imkonini 

kengaytirmoqda. Oxirgi davrlarda turizm xizmatlari bozorida mana shunday yondashuvlar 

asosida kiritilayotgan resurslarni multiplikativ jihatdan baholash asosida rivojlanish chora-

tadbirlari ishlab chiqilmoqda. 

Maqolada Farg‘ona viloyatining turistik resurs salohiyatini alohida o‘rganish asosida 

hamda bugungi kunda sohani rivojlantirish maqsadida ishlab chiqilayotgan hududiy va tarmoq 

dasturlarida keltirilgan resurs komponentlarni hisobga olgan holda zonalashtirishga harakat 

qilindi. Hududlarni zonalashtirishda sohada faoliyat olib borayotgan tajribali mutaxassislar 

fikrlari inobatga olindi va turistik resurs salohiyatini e’tiborga olgan holda turizm sohasida 

tadbirkorlik faoliyatini rivojlantiruvchi hududlar alohida zonalarga ajratildi. Farg‘ona 

viloyatining ekologik, tabiiy, transport, ijtimoiy-madaniy, landshaft salohiyatini hisobga olib, 

Beshariq, Oltiariq, Farg‘ona tumanlarini tibbiy turizm tadbirkorligiga ixtisoslashtirish tavsiya 

etildi. Shu bilan birga, Qo‘qon shahrida milliy hunarmandchilik muzeyi va turizm markazini, 

Rishton tumanida hunarmandchilik turizmi (kulolchilik) tadbirkorligini, So‘x tumanida 

ekoturizm tadbirkorligini tashkil etish taklif etildi. 

Ushbu hududlarda turizm sohasida tadbirkorlik faoliyatini rivojlantirish uchun zaruriy 

shart-sharoitlar hamda resurs komponentlari mavjud. Biroq ushbu hududlarda turizm 

sohasidagi shu kabi tadbirkorlik faoliyatlari uchun resurs komponentlardan foydalanish yetarli 

darajada tizimlashtirilmagan. Tadqiqot ishida ushbu yo‘nalishlarda tadbirkorlik sohasini 

rivojlantirishga keng e’tibor qaratilishi kelgusida taraqqiyotning rivojlanish davriyligini 

qisqartiradi hamda faoliyatni optimal rejalashtirish imkonini kengaytiradi. Shu bilan birga soha 

faoliyatidagi tadbirkorlik subyektlarini iqtisodiy samaradorlik natijalarini baholash imkonini 

beradi. 

Farg‘ona viloyatidagi ma’muriy-hududiy birlik (shahar va tuman)larning tadbirkorlik 

faoliyatini rivojlantirish uchun mavjud turistik resurs salohiyatini baholash maqsadida viloyat 

Turizmni rivojlantirish boshqarmasi, kambag‘allikni qisqartirish va mehnat munosabatlari 

boshqarmasi, iqtisodiyot boshqarmasining yetakchi mutaxassislarini ekspertlar sifatida 

belgilab olgan holda ekspertlarning viloyat hududlarining turistik resurs salohiyatini baholash 

bo‘yicha koeffitsiyentlar shaklidagi xulosalari olindi (1-jadval). 

Ekspertlarning viloyat hududlari bo‘yicha olingan baholari asosida hududlarning 

alohida turistik faoliyat bo‘yicha ixtisoslashuvini, ya’ni zonalashtirish yo‘nalishlarini aniqlashga 

harakat qilindi. Buning uchun 5 ta asosiy omil guruhlari – ekologik, tabiiy, transport, ijtimoiy-

madaniy va landshaft omillari ko‘rsatkichlarini umumlashtiruvchi integral koeffitsiyentlar 

o‘rtacha geometrik miqdorni aniqlash orqali  hududlarda turistik tadbirkorlikning 

rivojlantirilishi lozim bo‘lgan sohalarini aniqlandi. 

Ki = √Кe ∙ Кt ∙ Кtr ∙ Кim ∙ Кl
5  

Bu yerda:  Ki - umumlashtiruvchi integral koeffitsiyent; 

  Кe – ekologik omillar koeffitsiyenti; 

  Кt – tabiiy omillar koeffitsiyenti; 

  Кtr – transport omili koeffitsiyenti; 

  Кim – ijtimoiy-iqtisodiy omillar koeffitsiyenti; 

  Кl – landshaft omili koeffitsiyenti. 

2-jadval 

Beshariq, Oltiariq va Farg‘ona tumanlarining asosiy omil parametrlarining ekspert 

baholari1 

№ 
Shahar va 
tumanlar 

Ekologik 
omil 

Tabiiy 
omillar 

Transport 
omili 

Ijtimoiy-
madaniy 
omillar 

Landshaft 
omili 

1 Oltiariq 0,71 0,72 0,61 0,43 0,65 
2 Beshariq 0,73 0,81 0,57 0,46 0,69 
3 Farg‘ona 0,77 0,83 0,63 0,58 0,72 

Shahar va tumanlar kesimida yuqoridagi jadval asosida integral koeffitsiyentlar 

aniqlandi. Aniqlangan integral koeffitsiyentlar hamda alohida omil koeffitsiyentlari tahlili 

mavjud omil salohiyatidan kelib chiqib, turli hududlarda bir-biridan farqlanuvchi va turlicha 

tadbirkorlik yo‘nalishlarini rivojlantirish maqsadga muvofiq ekanligi aniqlandi. 

Viloyatning ekologik, tabiiy, transport, ijtimoiy-madaniy hamda landshaft salohiyatidan 

kelib chiqib, Beshariq, Oltiariq va Farg‘ona tumanlaridagi yetarli resurs salohiyati mavjud 

destinatsiyalarda tibbiy turizmni rivojlantirish maqsadga muvofiq ekanligi aniqlandi (2-

jadval). 

Ki Beshariq = √0.73 ∙ 0.81 ∙ 0.57 ∙ 0.46 ∙ 0.69
5

= 0,64 

Ki Oltiariq = √0.71 ∙ 0.72 ∙ 0.61 ∙ 0.43 ∙ 0.65
5

= 0,61 

Ki Farg′ona = √0.77 ∙ 0.83 ∙ 0.63 ∙ 0.58 ∙ 0.72
5

= 0,7 

Viloyatdagi Beshariq, Oltiariq va Farg‘ona tumanlarida barcha turdagi omil salohiyati, 

jumladan salomatlikni tiklash bilan bog‘liq minerel suvlar mavjudligini hisobga olgan holda 

tibbiy turizmni rivojlantirish maqsadga muvofiq hisoblanadi. Mavjud resurs salohiyatini 

malakali mutaxassislar hamda turizm sohasidagi tadbirkorlik qobiliyati bilan birlashtirish har 

uchala hududda samarali tibbiy turizmni tashkil etish imkoniyati mavjudligini ko‘rsatadi. 

Farg‘ona viloyatining ayrim tumanlari o‘zining tarixiy-madaniy merosi, 

hunarmandchilikning alohida turlari bilan qadimdan shug‘ullanib kelishi hamda turistlarni 

o‘zining sof va tabiiy saqlangan yovvoyi tabiati bilan jalb etuvchi jihatlari bilan ajralib turadi. 

                                                             
1 Ekspertlar baholari asosida muallif tomonidan ishlab chiqilgan. 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 7 (3)-2023 

 

75 

Ushbu hududlarda ularning resurs salohiyatidan kelib chiqqan holda turizmning alohida 

turlarini rivojlantirish maqsadga muvofiq hisoblanadi (3-jadval). 

3-jadval 

Qo‘qon shahri, Rishton va So‘x tumanlarining asosiy omil parametrlarining ekspert 

baholari1 

№ 
Shahar va 
tumanlar 

Ekologik 
omil 

Tabiiy 
omillar 

Transport 
omili 

Ijtimoiy-
madaniy 
omillar 

Landshaft 
omili 

1 Qo‘qon sh. 0,27 0,37 0,73 0,78 0,42 
2 Rishton 0,49 0,51 0,58 0,83 0,55 
3 So‘x 0,84 0,69 0,45 0,47 0,63 

Masalan, Qo‘qon shahri shakllanish tarixi 2000 yildan ortiqroq davrga borib taqaladi va 

ushbu hudud aholisi qadimdan turli hunarmandlik faoliyat turlari bilan shug‘ullanadilar. 

Hududning integral koeffitsiyenti tarkibidagi ijtimoiy-madaniy omillar guruhi bo‘yicha 

ekspertlar koeffitsiyentlari qolgan hududlarga nisbatan yuqori. 

Ki Qo`qon = √0.27 ∙ 0.37 ∙ 0.73 ∙ 0.78 ∙ 0.42
5

= 0,47 

Rishton tumani hududida esa qadimdan hunarmandchilikning kulolchilik yo‘nalishi 

rivojlangan bo‘lib, ushbu hududda kulolchilik rivojlanshii uchun zaruriy tabiiy resurslar yetarli 

darajada mavjud. Shu sababli hududda tarixan yuqori malakali kulollar va ularning alohida 

maktablari shakllangan bo‘lib, Rishton kulolchiligi bugungi kunda dunyoning ko‘pgina 

mamlakatlarida mashhurdirlar. Ushbu omil darajasidan kelib chiqib, viloyatning Rishton 

tumanida ichki va tashqi turistlar uchun keramik estaliklar tayyorlovchi sohani jadal 

rivojlantirish maqsadga muvofiq. 

Ki Rishton = √0.49 ∙ 0.51 ∙ 0.58 ∙ 0.83 ∙ 0.55
5

= 0,58 

Farg‘ona viloyatining So‘x tumani o‘zining inson ta’siri kam bo‘lgan tabiati va ekologik 

resurslari bilan mashhur bo‘lib, ushbu hududda ekologik turizm ishqibozlari uchun turistik 

majmualarni shakllantirish orqali turizm tadbirkorligini shakllantirish va rivojlantirish 

maqsadga muvofiqdir. So‘x tumani tog‘li va inson harakatini ma’lum darajada chegaralovchi 

qiyin harakatlanish hududlari bilan ekologik obyektlar ishqibozlarini keng jalb qilish imkonini 

beradi. 

Ki So′x = √0.84 ∙ 0.69 ∙ 0.45 ∙ 0.47 ∙ 0.63
5

= 0,6 

Turizm sohasidagi turistik korxonalar tadbirkorlik tuzilmalarini rivojlantirish 

chegaralarini tizimli tahlil qilish hamda tadbirkorlik daromadlarini cheklaydigan va 

samaradorlikni pasaytiradigan xatarlarni aniqlash asosida ushbu chegaralarni belgilashning 

asosiy omillari ishlab chiqarish, moliyaviy va tashkiliy jarayonlarning tuzilishi, sifati va ko‘lami 

ekanligi to‘g‘risida xulosa qilish mumkin. 

Hududlarni zonalashtirishda sohada faoliyat olib borayotgan tajribali mutaxassislar 

fikrlari inobatga olindi va turistik resurs salohiyatini e’tiborga olgan holda turizm sohasida 

tadbirkorlik faoliyatini rivojlantiruvchi hududlar alohida zonalarga ajratildi. Farg‘ona 

viloyatining ekologik, tabiiy, transport, ijtimoiy-madaniy, landshaft salohiyatini hisobga olib, 

Beshariq, Oltiariq, Farg‘ona tumanlarini tibbiy turizm tadbirkorligiga ixtisoslashtirish tavsiya 

etildi. Shu bilan birga, Qo‘qon shahrida milliy hunarmandchilik muzeyi va turizm markazini, 

                                                             
1 Ekspertlar baholari asosida muallif tomonidan ishlab chiqilgan. 

Rishton tumanida hunarmandchilik turizmi (kulolchilik) tadbirkorligini, So‘x tumanida 

ekoturizm tadbirkorligini tashkil etish taklif etildi. 

Shunday qilib, turistik korxonalarda faoliyatni amalga oshirish jarayonida turli 

darajadagi iqtisodiy samaradorlik mavjud bo‘lib, ular o‘z navbatida turistik korxonalar 

tadbirkorlik tuzilmalarini rivojlantirish chegaralarini belgilash bilan bevosita va bilvosita 

bog‘liqdir. Ko‘p jihatdan, ushbu chegaralar tadbirkorlik tuzilmasi ichki muhitining holatiga, 

turistik korxonalarning tizimdagi tutgan o‘rniga, tashkiliy, texnik, boshqaruv, kadrlar 

xizmatining yo‘nalishi va sifatiga, shuningdek, umumiy maqsad yo‘nalishidagi turistik 

korxonalarning yagona tuzilmasini shakllantirish imkoniyatlariga bog‘liq turistik va ishlab 

chiqarish muhiti hisoblanadi. 

